
Sammlung nicht geschriebener Gedichte verstorbener Nürnberger Mundartdichter.
Verzahnung von Poesie und Muttersprache
Dieser Schatz muss der Öffentlichkeit zugänglich gemacht werden.
Zwei Texte aus dem Lyrik-Konvolut „Rainhadd“

 Hobb Frühling edds

Schlambambl im Hof  Rumungl im Egg
die Amsln schreier ja Hundsfott verregg
Brouder Higg dou brenner däi Kulln
däi Mudder hubbfd schnell Wärschdler hulln
dä Vadder gaferd der Nachberi nooch
sichds däi Mudder gidds ä gschaids Gschlooch 
dä Bou schbield mid Ameisn Cola und Lichd
derzou machd sei Schwester ä rechd heiligs Gsichd
dä Vadder machd Schwadn und gräichd än Dorschd
und nach fümf Grillbäier sinnern däi Wärschdler worschd
Am Fensder hoggd dä Raihadd und lachd und is rechd munder
und vullerladder Fraid schnalzder än drimmer Bubbl nunder.

Weiterer Text aus dem Schatz.
(Innere Verwobenheit in stillhafter Betrachtung)
metabiografische und teilapokryphische Texte balancierend auf der inneren Seite der scharfen 
Schneide zwischen sprachlicher Behausung und Mangelernährung 

Jubiläum hobb edds

Dä Rainhadd is nedd su romandisch Dschändelight is nedd sai Ding
obber wenn sai Schaddz gerührd is nou is schomol ä Schwibbschwabb drin
der kummd anedd aff däi Idee dasser sai Schneggler sauber grängd 
wenner ihr zum Jahresdooch än Ring der feinsdn Schdaddworschd schengd
sai fraind der Dschembers sachds nern oft bring hald ämol ä Blummer hamm
gestern am Hammweech vo sain Schdammdiesch nach väzier Saidler reichlich schdramm
huod er am Kirchhuuf Blummer zubbfd manche sugoar mid glanne Lichdler
houds an Kichndiesch drabbierd mid an glann selbergschriemner Gschichdler
am neggsd Fräi bliddsds erschd  nou dunnerds dann schauder in des finsdre Gsichd vo sainer Frau
des Gouderler däi schäine Blummer schreid umernander wäi ä beim Schlachdn unbedäubde Sau
du Blousoarsch du versuffner schauder denn Dreeg in derer Kichn oo
herrschafd wos hob iich blous viern hummldummer bläidn assodsioln Moo
wenns ner blous däi Friedhuufserdn. Grooblichdler und däi vullgschbaidn Briemerler gwen wärn
main gandsn goudn Libbmschdifd verschmiern und wos sulldes haasn: bwwwlbdrbflwsdschbärn
Dann sichd der Rainhadd inn än Flaschnbudn nai und dann wird’s schwadds und leise
beim niedersingn dengder nu wennsd aff dein Kumbl hersd nou schdäisd du bis zum Groong in 
unhaimlicher Schaiße
 

 


